
EWOORDE VAN WYSHEID |
WEES VOL MOED
-Dr Peter Hammond

"Wees sterk en vol moed; wees nie bevrees en
word nie verskrik vir hulle nie; want dit is die Here
jou God wat saam met jou trek; Hy sal jou nie

begewe of verlaat nie.” Deut 31:6.

ie Bybel beveel ons om nie die mens te
Dvrees nie (Deut 1:17). Ons word gewaar-

sku dat die vrees vir die mens ‘n strik span
(Spr 29:25). Die Skrif vertel ons van diegene wat uit
vrees vir die mense nie openlik oor Jesus wou praat
nie (Joh7:13).

Waarvoor is ons so bang? Die vrees vir kritiek, ver-
leentheid, bespotting, ongewildheid, om misverstaan
te word en dat leuens oor ons versprei sal word; vrees
vir mislukking, lyding, pyn en dood, en vrees vir verlies
en opoffering kan al te maklik daartoe lei dat ons bly
sitwanneer ons moet opstaan, om stil te staan wanneer

ons moet optree, om te swyg wanneer ons moet praat,
om passief en onaktief te bly wanneer ons moet veg vir

wat reg is.

Wat lei tot vrees? Selfsugtige begeertes vir roem en
rykdom, gemak, veiligheid en sekuriteit verlei ons al te
dikwels om die weg van die minste weerstand te kies, om
die skare te volg, ons beginsels in te boet, die stem van
ons gewete stil te maak, die Heilige Gees uit te blus, en om

ongehoorsaam te wees aan die Bybel en God nie te eer nie.
Moenie die mens vrees niel “Wie is jy, dat jy bevrees is vir
die mens wat moet sterwe, en vir die mensekind wat oorge-
gee word soos gras? - dat jy vergeet die Here wat jou gemaak
het, wat die hemel uitgeprei en die aarde gegrond het; dat jy
gedurigdeur die hele dag bewe vir die grimmingheid van die
verdrukker as hy dit daarop toelé om te verwoes? Waar is dan

die grimmigheid van die verdrukker?
Maar Ek is die Here jou God wat
die see in beroering bring, so-

dat sy golwe bruis; Here van

die leérskare is Sy Naam! En

Ek Het Mywoorde in jou mond
gelé.." Jesaja 51: 12-15.

